
Vakratunda Stuti Brahmakrita

ப்³ரஹ்மக்ரு’தா வக்ரதுண்ட³ஸ்துதி:

॥ஶ்ரீக³ணேஶாய நம:॥
ப்³ரஹ்மோவாச ।
நமஸ்தே வக்ரதுண்டா³ய க³ணேஶாய மஹாத்மநே ।
அநந்தாநந்தபாராய விக்⁴நேஶாய நமோ நம:॥ 1॥
நமோ ப⁴க்திப்ரியாயைவ ப⁴க்தஸம்ரக்ஷகாய தே ।
அப⁴க்தகாமநாஶாய ஸர்வதா³த்ரே நமோ நம:॥ 2॥
நிர்கு³ணாய நிரூபாய நிர்மலாய கு³ணாத்மநே ।
அநந்தாநநதா⁴ராய ஸிம்ஹவாஹாய தே நம:॥ 3॥
அநாதி³ரூபகாயைவ நம:ஸர்வப்ரியங்கர ।
வேதா³ந்தவேத்³யதே³ஹாய க³ஜவக்த்ராய தே நம:॥ 4॥
அநந்தோத³ரஸம்ஸ்தா²ய நாநாபோ⁴க³கராய தே ।
மாயாதா⁴ராய மாயாயா மோஹகாய நமோ நம:॥ 5॥
அமேயஶக்தயே துப்⁴யமநாதா⁴ராய த³ம்ஷ்ட்ரிணே ।
சதுர்பா³ஹுயுதாயைவ ஸ்வாநந்த³பதயே நம:॥ 6॥
ஸித்³தி⁴பு³த்³தி⁴ப்ரதா³யைவ ஸித்³தி⁴பு³த்³தி⁴த⁴ராய ச ।
ப்³ரஹ்மபூ⁴தாய தே³வாய விக்⁴நஹர்த்ரே நமோऽஸ்து தே ॥ 7॥
வக்ரதுண்ட³ ப்ரஸந்நஸ்த்வம் மஹ்யம் தே³ஹி ததா³நக⁴ ।
த்வதீ³யாமசலாம் ப⁴க்திம் யயா ப³ந்தோ⁴ ந வித்³யதே ॥ 8॥
த்வதா³ஜ்ஞயா ப்ரவ்ரு’த்தோऽஹம் தத்ர ஸாமர்த்²யமத்³பு⁴தம் ।
ஸ்ரு’ஷ்டௌ தே³ஹி க³ணாதீ⁴ஶ விக்⁴நஹீநம் ச மே ஸதா³॥ 9॥
அஹம் ஸ்ரஷ்டா ச ஸர்வேஷாம் த்வயா ப்ரோக்தோ க³ஜாநந ।
அதஸ்த்வம் புத்ரபா⁴வேந க்³ரு’ஹே மே திஷ்ட² மாயயா ॥ 10॥
த்வம் ஸாக்ஷாத்³ப்³ரஹ்மபூ⁴தஶ்சேத்³யதி³ புத்ரோ ப⁴விஷ்யஸி ।
ததா³ஹம் ப³ந்த⁴நாந்முக்தோ ப⁴விஷ்யாமி ச ராஜஸாத் ॥ 11॥
தவ மாதா பிதா ஸ்வாமிந் ப³ந்த⁴யுக்தௌ க்ரு’தௌ யதி³ ।
ததா³ வேதா³தி³கம் ஸர்வம் மித்²யாபூ⁴தம் ப⁴விஷ்யதி ॥ 12॥

1



ப்³ரஹ்மக்ரு’தா வக்ரதுண்ட³ஸ்துதி:

நாமக்³ரஹணமாத்ரேண ப்³ரஹ்மபூ⁴யப்ரதோ³ ப⁴வாந் ।
கிம் புந: புத்ரபா⁴வேந த்வம் சேத் ஸ்தா²ஸ்யஸி மே க்³ரு’ஹே ॥ 13॥
அந்யச்ச லாலநம் குர்யாம் ஸேவநம் பூஜநம் ததா² ।
நிரந்தரம் ப்ரபஶ்யேயம் ப⁴வேயமதுலஸ்தத:॥ 14॥
ப்³ரஹ்மணோ வசநம் தஸ்ய ஶ்ருத்வா க³ணபதி:ஸ்வயம் ।
ஜகா³த³ தம் மஹாபா⁴க³ம் ஹர்ஷயந் ஸர்வபா⁴வவித் ॥ 15॥
(ப²லஶ்ருதி:)
வக்ரதுண்ட³ உவாச ।
த்வயா யத் ப்ரார்தி²தம் ப்³ரஹ்மந் தத³ஸ்து ஸகலம் கில ।
ஸ்ரு’ஷ்டிகத்ரு’ர்த்வஸாமர்த்²யமத்³பு⁴தம் தே ப⁴விஷ்யதி ॥ 16॥
நிர்விக்⁴நம் ஸர்வகார்யேஷு மத்ஸ்ம்ரு’த்யா ப்ரப⁴விஷ்யதி ।
யம் யமிச்ச²ஸி தம் தம் த்வம் காமம் ப்ராப்ஸ்யஸி ஸர்வதா³॥ 17॥
தவ புத்ரோ ப⁴விஷ்யாமி தாரகோ மாயயாம்ஶத: ।
வாஞ்சி²தம் பூரயிஷ்யாமி ப⁴க்திபா⁴வேந தோஷித:॥ 18॥
த்வயா க்ரு’தமித³ம் ஸ்தோத்ரம் ஸர்வத³ம் ப்ரப⁴விஷ்யதி ।
மம ப்ரீதிகரம் ப்³ரஹ்மந் ப்³ரஹ்மபூ⁴யப்ரத³ம் ததா²॥ 19॥
இத்யுக்த்வாந்தர்த³தே⁴ த³க்ஷ வக்ரதுண்ட:³ ப்ரதாபவாந் ।
ப்³ரஹ்மாऽபி விமநா பூ⁴த்வா தத்ர வை ஸம்ஸ்தி²தோऽப⁴வத் ॥ 20॥
வக்ரதுண்ட³ப்ரஸாதே³ந நிர்மமே ஸகலம் ஜக³த் ।
சராசரமயம் ஸர்வம் யதா²யோக்³யம் சகார ஹ ॥ 21॥
ஸ்ரு’ஷ்ட்வா த்ரிபு⁴வநம் ஸர்வம் க்ரு’தக்ரு’த்ய இவாऽப⁴வத் ।
ஸ்தி²த:ஸ்வஸுக²நிஷ்ட:²ஸந் வக்ரதுண்ட³ம் ஸ ஸம்ஸ்மரந் ॥ 22॥
இதி ப்³ரஹ்மக்ரு’தா வக்ரதுண்ட³ஸ்துதி:ஸம்பூர்ணா ॥
-॥முத்³க³லபுராணம் ப்ரத²ம: க²ண்ட:³ । அத்⁴யாய: 41 । 1.41 1-22॥
- .. mudgalapurANaM prathamaH khaNDaH . adhyAyaH 41 . 1.41 1-22..

